
УШБУ

СОНДА:

2 3 4       Сабоқ бекати

*    Буюк файласуфлар ҳаёти...
*     Ақл-ақлдан қувват олар  
*     Аҳли дониш дейдиларки...

*  Иқтидорлилар сараланди

*    Оила-мўътабар қўрғон
*    Жаҳон айвонида

*   Бурчга садоқат

*   Йўл қоидаси-умр фойдаси!
*   Фуқаролик мандати масъулияти

ЯНГИ ЩЗБЕКИСТОНДА ЭЛ АЗИЗ, ИНСОН АЗИЗ

Ўзбекистон Республика-
си Президенти Шавкат 
Мирзиёев давлат раҳбар-
ларининг “Марказий Осиё 
– Европа Иттифоқи” фор- 
матидаги биринчи маж-
лисида иштирок этиш 
учун  27 октябрь куни ама- 
лий ташриф билан Осто-
на шаҳрига жўнаб кетди.

Президентиз Шавкат 
Мирзиёев “Марказий Осиё 
– Европа Иттифоқи” сам- 
мити доирасида Қозоғис-
тон Республикаси Прези-
денти Қасим-Жомарт То-
қаев билан учрашди.

Ўзбекистон-Қозоғистон 
яхши қўшничилик, стра- 
тегик шериклик ва ит- 
тифоқчилик муносабат- 
ларини янада мустаҳ-
камлаш масалалари кўриб 
чиқилди.

Икки томонлама ҳам-
корликнинг устувор йў-
налишларида амалий ало- 
қаларни кенгайтириш за- 
рурлиги қайд этилди.

Пахтачиликда ғалвир сувдан кўтариладиган вақт ҳам келди. Йил—ўн икки ой агротех-
ника талаблари асосида меҳнат қилган деҳқонгина пахтадан мўл ҳосил етиштира олади. 
“Пахта штаби” бошлиғи Шукрулло Собировнинг маълум қилишича, туманимизда энг олди 
фермер хўжаликлари ҳосилдорликни деярли 40 центнерга етказа олди. Шундай қилиб, 
ҳозиргача юздан ортиқ хўжаликлар кластер хирмонига режадаги  ҳосилни топширдилар. 
Шартномада кўзда тутилган мўлжалдан сентябр ойининг бошидаёқ ўзиб кетган “Рустам 
Равшан” фермер хўжалиги жамоалари кабилар қандини урсин! Улар фидокорона 
меҳнатга яраша даромад ҳам қиладилар.

Очиқ осмон остида деҳқончилик қилиш соҳибидан ишнинг кўзини билиб, миришкорона 
меҳнат қилишни талаб этади. Аммо бу йилги мавсум “Бахт Пахтакор-Гаримдон”, 
“Ж. Жаҳонов-Дўрмон”, “Солижонобод-Маҳмуд” машина-трактор парклари хизмат 
кўрсатаётган ҳудудлардаги фермер хўжаликлари аъзолари қандай ишлаганини ойнадай 
кўрсатиб қўйди. Улар бу аччиқ сабоқдан тегишли хулоса чиқариб олишлари зарур.

Далаларда ризқ-рўзимиз бўлган пахта йўқ эмас. Кечаги куни 46 тонна ҳосил 
йиғиштириб олинди. Эндиги вазифа, ҳосилни увол қилмай, охиригача йиғиштириб 

олишга қаратилиши керак.  

"ПАХТА 
ШТАБИ" 
ХАБАР 

ҚИЛАДИ

Мамлакатимизда ички ишлар органлари ходимлари куни кенг нишонланди

ЭЛ  ОСОЙИШТАЛИГИ-
ТАРАҚҚИЁТ  МЕЗОНИ

Мамлакатимизда ҳар йили 25 октябр- 
ички ишлар органлари ходимлари 
куни сифатида нишонланар экан, зим-
мамиздаги ана шу масъулиятни янада 
теранроқ ҳис этамиз. Сўнгги йилларда 
соҳадаги улкан ислоҳотларга бош бў- 
лаётган давлатимиз раҳбарининг эъти- 
бори ҳамда халқнинг ишончи олдимизга 
қўйилган шарафли вазифани юксак 

сафарбарлик билан адо этишга чорлай-
ди. Ҳолбуки, юртда осойишталик ва 
барқарорликни  таъминлаш—унинг бу- 
гуни ва келажагига жавобгарлик демак-
дир. Биз ўз бурчимизнинг масъулиятини 
англаган ҳолда ҳудудда ҳуқуқ-тартибот-
ни мустаҳкамлаш, жиноятчиликнинг ол-
дини олиш, терроризм ва наркобизнес 
йўлига ғов қўйиш, паспорт тартиби 

устидан назорат, тезкор қидирув ва 
тергов, эксперт-криминал, қўриқлаш, 
йўл ҳаракати, ёнғин хавфсизлиги, 
аҳоли ўртасида изчил равишда олиб 
борилаётган профилактика ишлари кў- 
лами ва самарадорлигини ошириш ка-
би вазифаларни сидқидилдан бажа-
ришга интиляпмиз.

(Давоми 2-бетда).

Заминимиз—бир бутун олам. Ер юзининг у ёки бу 
жойидаги талафот дунё миқёсида ўз таъсирини 
кўрсатаётган глобаллашув даврида яшар эканмиз, 
мустақил мамлакатимиздаги осуда ҳаётни тобора кўпроқ 
қадрламоқдамиз. Бугун юртимиз тинч, давлатлараро 
қўшничилик муносабатларимиз мустаҳкамланди. Халқимизнинг 
осойишталиги муносиб ҳимоя қилиняпти. Инсон қадри 
улуғланаётган юртимизда эл тилидан шукрона тушмайди. 
Бунда, албатта биз, осойишталик посбонларининг ҳам ўз ўрни, 
ҳиссаси борлигидан  мамнунмиз.

1. Xalq deputatlari tuman Ken-
gashining “Reglament va deputatlik 
odobi masalalari doimiy komissiya-
si” raisi Sh. Sharapovning bo‘shab 
qolgan o‘rinlarga 2022 yil 27 noyabr  
yakshanba kuni saylov o‘tkazish 
to‘g‘risidagi taklifi ma'qullansin.

2. “7-Nurafshon” hamda “27-Loy-
son” okruglari bo‘yicha bo‘shab 
qolgan o‘rinlarga Xalq deputatlari  
tuman Kengashi deputati saylovi 
2022 yil 27 noyabr yakshanba kuni 
o‘tkazilsin.

3. Xalq deputatlari tuman Ken- 

gashiga saylov o‘tkazuvchi tu-
man saylov komissiyasi raisi R. 
Tojiboyev bo‘shab qolgan o‘rinlarga 
bo‘lib o‘tadigan saylovni qonunchilik 
asosida adolat va shaffoflikda 
tashkil etilishini ta'minlasin.

4. Ushbu qaror xalq deputatlari 
tuman Kengashiga saylov o‘tka-
zuvchi tuman saylov komissiyasiga 
yuborilsin.

5. Mazkur qaror matbuotda e'lon 
qilinsin.

Kengash raisi:  I. NOVIKOV.

“7-NURAFSHON”  HAMDA  “27-LOYSON”  SAYLOV 
OKRUGLARI  BO‘YICНA  BO‘SHAB  QOLGAN 

O‘RINLARGA  XALQ  DEPUTATLARI  TUMAN  KENGASHI 
DEPUTATI  SAYLOVINI  TAYINLASH 

TO‘G‘RISIDA

Xalq deputatlari tuman Kengashining QARORI

2022 yil 21 oktyabr               VI-55-83-11-157-K/22            Qo‘shtepa tumani hokimligi

O‘zbekiston Respublikasi “Mahalliy davlat hokimiyati to‘g‘risida”gi 
Qonunining 6, 24-moddasi hamda O‘zbekiston Respublikasi  “Saylov 
kodeksi”ning 93-moddasiga asosan Xalq deputatlari tuman Kengashi 

QAROR QILADI:

ЙЎЛ ҚОИДАСИ-УМР 
ФОЙДАСИ!

БУРЧГА  САДОҚАТ

Бу борада жамоатчилик билан 
ҳамкорликда иш олиб бориш, 
замонавий технологиялардан 
кенг фойдаланиш, тезкорлик ва 
юқори малакага эга бўлиш ка- 
би мақсадларда доим изла-
нишдамиз. Шунингдек, фуқаро-
ларнинг ҳуқуқ ва эркинликлари 
ҳамда қонуний манфаатларини 
ҳимоя қилиш, ҳуқуқни муҳофа- 
за қилувчи органлар, бошқа 
давлат ва жамоат ташкилот-
лари мутасаддилари билан ҳам- 
корликда ижтимоий-сиёсий вази- 
ят барқарорлигини таъминлаш 
борасида бир қатор мақсадли 

Жорий йилнинг ўтган даври 
мобайнида туманимизда исти-
қомат қилувчи 3769 нафар Ўз- 
бекистон Республикаси фуқа-
роларининг ID карта олишлари 
юзасидан аризалари қабул қилиб 
олинди. Уларга турли сабабларга 
асосан: паспортини йўқотганлиги, 
биринчи маротаба ёки биометрик 
паспорт ўрнига, Ўзбекистон Рес- 
публикаси фуқаролиги тан олин- 
ганлиги, амал қилиш муддати 
тугаганлиги ёки биометрик пас-
порти яроқсиз ҳолатга келганли-
ги учун ID карта расмийлаштириб 
берилди. Шунингдек, 14126 на-
фар Ўзбекистон Республикаси 
фуқароларидан хорижга чиқиш 
биометрик паспортини расмий-
лаштириб бериш бўйича ариза-
лар қабул қилиб олиниб, қонуний 
талабларга кўра 12944 нафарига 
расмийлаштириб берилди. 

Юқорида таъкидлаганимиздек, 
шахсни тасдиқловчи ҳужжатлар-
ни расмийлаштиришда ҳушёр-

лик ва огоҳлик талаб этилади. 
Ваҳоланки, ўтган тўққиз ой да- 
вомида фуқароларга ID  карта-
ларни расмийлаштириш жараё- 
нида улардан 338 нафари Ўз-
бекистон Республикаси Маъ-
мурий жавобгарлик Кодексининг 
223-моддаси талабларини буз- 
ганлиги аниқланиб, тегишли 
тартибда 44 600 000 сўм жарима 
давлат даромади ҳисобига ун- 
дирилди. Туман ҳудудига вақ- 
тинча яшаш учун келган жами 
335 нафар МДҲ ва чет эл 
давлатлари фуқароларига бел-
гиланган тартибда ҳужжатлар 
расмийлаштирилган ҳолда вақ-
тинча рўйхатга қўйилиб, 23 073 
600 сўм давлат божи ундирилди 
ҳамда уларни назоратга олиш 
учун яшаш жойлари бўйича 
профилактика инспекторларига 
хабарномалар чиқарилди. 

Фаолиятимиз қонунийлиги қа- 
тор меъёрий ҳужжатлар билан 
мустаҳкамланган бўлиб, “Ўзбе-

кистон Республикасининг фуқа-
ролиги тўғрисида”ги Қонунимизга 
асосан ягона фуқаролик ўрна-
тилган. Қонуннинг янги таҳририга 
асосан 100 дан ортиқ Ўзбекистон 
Республикасида доимий яшовчи 
фуқаролиги бўлмаган шахслар 
Ўзбекистон Республикаси фуқа-
ролигини олган бўлса, шу қаторда 
фуқароликдан чиқмасдан туриб 
ихтиёрий равишда чет эл фуқа-
ролигини олган шахсларга ҳам 
тегишли тартибда Ўзбекистон 
Республикаси фуқаролигидан 
чиқиш ва фуқаролигини йўқо- 
тиш бўйича ҳужжатлар расмий-
лаштирилмоқда. 

Тизим замон билан ҳамнафас. 
Биз, мутасаддилар жонажон ўл- 
камиз тараққиёти ва осойиш-
талигига ҳисса қўшиш йўлида 
астойдил меҳнат қилишга доим 
тайёрмиз.  

Саидқосим БУРХОНОВ,
туман ИИБ миграция ва 

фуқароларни расмийлаштириш 
бўлинмаси бошлиғи, майор.

Мамлакатимизда ички ишлар органлари ходимлари куни кенг нишонланди

ЭЛ  ОСОЙИШТАЛИГИ-ТАРАҚҚИЁТ  
МЕЗОНИ

тезкор-профилактик тадбирлар-
ни амалга ошириб келаяпмиз. 

Таъкидлаш лозим, аҳоли осо- 
йишталиги йўлидаги саъй-ҳа-
ракатларимиз ўз самарасини 
бермоқда. Шахсий таркиб би-
лан олиб борилган тизимли 
ишлар натижасида жиноятлар 
сони ўтган йилнинг шу даврига 
нисбатан 70 тага, яни 14 фоиз 
камайишига эришилди. Жамоат 
тартибини сақлаш ва фуқаролар 
хавфсизлигини таъминлаш иш-
лари тўғри йўлга қўйилганлиги 
туфайли йилнинг ўтган даври-
да мавжуд 51 та маҳалла фу-
қаролар йиғинларининг 14 та-
сида жиноят содир этилишига 
йўл қўйилмаган. Очилмаган жи-
ноятларни фош этиш, қидирувда 
бўлган жиноятчиларни қўлга 
олиш, профилактика инспектор-

ларининг ҳуқуқбузарлик ва жи- 
ноятчиликнинг олдини олишла-
рига доир кўрсаткичлар ҳам 
ижобий томонга ўзгаргани фик-
римиз далилидир. 

Белгиланган режага асосан 
амалга оширилаётган “Орият” 
“Тиғ”, “Қора дори”, “Арсенал” ка-
би тадбирлар ҳуқуқбузарлик ва 
жиноятчиликнинг эрта олдини 
олиш, жойларда осойишталикни 
таъминлашга хизмат қилмоқда. 
Ҳар бир маҳаллада жамоатчилик 
назорат постлари ташкил этил- 
ган бўлиб, уларда мазкур ҳу-
дуддаги ташкилот, идора, таъ- 

лим муассасалари ёки жамоат-
чилик вакиллари постда туриб, 
атрофда тартиб-интизомни таъ-
минлашга ёрдам бермоқдалар. 
Шунингдек, айни мақсадда таш- 
кил этилган тунги гуруҳлар аҳоли 
тинчлиги учун бедор бўлиб, ўз 
вазифаларини садоқат билан 
бажаришмоқда. Мамлакатимиз-
нинг барча жойларида бўлга-
нидек, туманимизда ҳар пай-
шанба “Профилактика куни” деб 
эълон қилиниб, муайян ишлар 
бажариб келиняпти.

Шу ўринда эл-юрт хотиржам-
лигини қўриқлашдек олижаноб 
ишга масъул соҳамиз вакил-
ларининг тўлиқ сафарбарлик 
билан, самарали иш олиб бориш- 
лари учун яратилган шарт-
шароитлар, имкониятлар ҳақи- 
да ҳам айтиб ўтиш жоиз. 

Туманимизда 113 нафар ички 
ишлар ходими меҳнат қилаёт- 
ган бўлса, уларнинг ҳар бирига 
ўз йўналишида тезкор, сифат-
ли ишлашлари учун барча им-
кониятлар яратиб берилган. 
Иш самарасига қараб хизмат 
даражаларини кўтаришга эъти- 
бор кучайтирилибгина қолмай, 
ходимларимизни давлат муко- 
фотларига муносиб кўрилаёт-
ганидан хурсандмиз. Майор 
Давлатжон Даминовнинг  2-да-
ражали “Шон-шуҳрат” ордени 
билан тақдирлангани бутун жа-
моамизга улкан ифтихор бахш 
этган. 

Касб байрами муносабати 
билан сафимизда фидокорона 
меҳнат қилаётган подполковник 
Бахтиёржон Жўрабоев, капитан 
Умиджон Тешабоев, майор Му-
ҳаббатхон Ваҳобова, майор Ик-
ромжон Салоҳиддинов, майор 
Бахтиёржон Йўлдошев, майор 
Умиджон Йўлдошев сингари 
ўнлаб ҳамкасбларимиз номи- 
ни алоҳида тилга олсак, ар-
зийди. Ўз касбига садоқатли 
бундай ходимларимизнинг таж- 
рибалилари сафимизга янги 
кириб келаётган ёшларга хиз-
мат сирларини кунт билан ўрга-
тишмоқда.

Имкониятдан фойдаланиб, 
барча ҳамкасбларимни тумани-
мизда ҳам муносиб нишонланган 
байрам  билан чин дилдан му- 
боракбод этаман. Уларга мус-
таҳкам соғлик, оилавий бахт-
саодат, халқ хизматида асло тол-
масликларини тилаб қоламан. 
Ҳаётини халқ осойишталигига 
бахш этиб, матонатли меҳнат 
қилаётган ҳар бир жамоадошим 
билан фахрланаман. Биз бундан 
кейин ҳам қонун устуворлиги 
ҳамда Янги Ўзбекистонда осо-
йишталик-барқарорлигини таъ- 
минлашга бор куч-қувват ва 
салоҳиятимизни сарф этаве-
рамиз.

Шавкатжон МАВЛАНОВ,
туман ички ишлар бўлими 

бошлиғи, подполковник.

ФУҚАРОЛИК МАНДАТИ МАСЪУЛИЯТИ
Ҳозирги глобаллашув даврининг устувор та- 

лабларидан бири шахсга доир маълумотларнинг 
аниқлиги ва шаффофлиги ҳисобланади. Зотан 
бу ҳар қандай давлатнинг тинчлик-осудалигини 
таъминлашда беҳад муҳим эканлиги тайиндир. 
Айтиш керакки, ахборот технологиялари жадал 

ривожланиб бораётган бугунги кунда барча 
ҳужжатлар электрон ҳолатга ўтаётгани аввало 
фуқароларга, қолаверса, барча жабҳаларда 
иш юритишда кенг қулайликларга замин бў-
лиши билан бирга, соҳа вакилларидан ғоят 
тезкорлик ва ҳушёрликни талаб этаётир. 

Афсуски, орамизда ҳаракатнинг ана шу олтин 
қоидасига амал қилмайдиганлар ҳар қадамда 
учрайди. Бунинг оқибатида дуч келинаётган йўл-
транспорт ҳодисалари туфайли дилхираликлар 
ва энг ачинарлиси, фожиалар оилаларга ҳам, 
жамиятга ҳам қимматга тушмоқда. Бундай ҳо- 
дисаларнинг олдини олишда йўл патрул инс-
пекторларининг алоҳида ўрни бор. 

Ушбу сурат инспектор, сафдор Зоҳиджон Эр-
матов хизмат вазифасини бажараётган пайтда 
тасвирга туширилди. 

Бахтиёржон РЎЗИОХУНОВ 
олган сурат.

Маҳаллаларда осойишталикни сақлаш, ҳуқуқ-тартибот 
масаласида аҳлини ўйлантираётган муаммоларга ечим 
топиш ҳудудда жойлашган милиция таянч пунктлари олдига 
катта масъулият юклайди. Айтиш мумкинки, “Сармозор” 
маҳалла фуқаролар йиғинидаги милиция катта инспектори, 
майор Нодирбек Юнусов (суратда-фуқарони қабул қилаётган 
пайт) тасарруфидаги 28-таянч пункти бу масъулиятни 
тўлақонли адо этмоқда. 

Вояга етмаганларни билиб-билмай ҳуқуқбузарлик кўчасига 
кириб қолишининг олдини олиш улар ўртасида олиб бо-
рилаётган тарғибот ишлари самарадорлигига боғлиқдир. 
Буни вояга етмаганлар ва ёшлар билан ишлаш гуруҳи катта 
инспектори, капитан Ҳасанбой Қодиров (суратда) чуқур ҳис 
этади.

Бахтиёржон РЎЗИОХУНОВ 
олган суратлар.



JAHON
AYVONIDA

Тадбир аввалида сўзга 
чиққан туман ҳокими 
ўринбосари--оила ва 
хотин-қизлар бўлими 
бошлиғи  Дилзодахон 
Олимова  мазкур танлов 
давлатимиз раҳбарининг 
2018 йил 2 февралдаги 
“Хотин-қизларни қўллаб-
қувватлаш ва оила 
институтини мустаҳкамлаш 
соҳасидаги фаолиятни 
тубдан такомиллаштириш 
чора-тадбирлари 
тўғрисида”ги фармонига 

ИҚТИДОРЛИЛАР САРАЛАНДИ
Зулфия номидаги Давлат мукофоти номзодларининг туман босқичида

Моҳиятан олганда, Зулфияхоним номидаги давлат мукофоти бир неча 
юзлаб истеъдод соҳибалари орасидан вилоят миқёсида икки совриндорни 
танлаб олиш учун эмас, балки етти йўналиш бўйича 15 ёшдан 30 ёшгача 
бўлган қиз-аёлларнинг истеъдод қирраларини кашф этишга хизмат 
қилаётгани билан ҳам аҳамиятлидир.  Маданият марказида ташкилланган 
танловнинг туман босқичи бу йил ҳам ўзгача кўтаринкиликда, иқтидор 
соҳибаларининг фаоллигида бўлиб ўтди.

мувофиқ, янгича мезонлар 
асосида ўтказилаётгани, 
ушбу жараён истеъдодли 
қизларни кашф этиш ва 
уларни рағбатлантиришда 
муҳим омил бўлиб хизмат 
қилаётганини алоҳида 
таъкидлади.       

Қизларни фан, таълим, 
адабиёт, маданият, 
санъат, спорт, ва 
жамоатчилик фаолияти 
бўйича танловнинг туман 
босқичида 78 нафар қиз 
иштирок этди.  Танлов 

комиссияси аъзолари 
томонидан ҳар бир 
иштирокчи қизларнинг 
чиқишлари, уларнинг сўнгги 
икки йил мобайнидаги 
ибратли фаолиятидаги 
ютуқлари тайёрлаган 
ҳужжат ва ижодий ишлари 
ҳамда савол-жавоблар 
асносида алоҳида 
таҳлил этилиб, одилона 
баҳолаб борилди. Шундай 
қилиб, жамоатчилик 
фаолиятидан ташқари олти 
йўналишда  энг муносиб 

деб топилган иқтидорли 
қизлар танловнинг вилоят 
босқичига ҳавола этилди.

Ўз мухбиримиз
    Ушбу суратлар ана 

шу жараёнда тасвирга 
туширилди.

Мен бугун янги оила қураётган ёш-
ларга мурожаат қилмоқчиман: Сиз 
оила қуришга тайёрмисиз? Унинг 
олдидаги масъулиятни қалбингиздан 
ўтказа олдингизми? Туғилажак зур-
риётларингиз олдидаги бурчни-чи? 

Ота-оналарга ҳам юзланмоқчиман: 
сиз сабаб қурилаётган оиланинг эр- 
танги кунига тўла ишонасизми? 
Келинни ёки куёвни, қудаларни 
ҳам қайси жиҳатларига қараб 
танладингиз? У сеп-сидирға, тўй-
томоша, қуда-андаларни сийлаш,  
керак-нокерак харажатлар, бир 
сўз билан айтганда, моддий асос-
ларгагина таяниб барпо этилмайди-
да.

Оилаларнинг барқарорлиги бора-
сидаги бугунги ҳолат шу жамиятга 
дахлдорман, деган ҳар қандай 
одамни ташвишлантиради. Нега, 
нима учун бугун оилалар тобора 
мўртлашиб боряпти? Нима, қонуний 
асосларимиз етарли бўлмаяптими? 
Шаръий никоҳ пайтида уламолар 
бераётган насиҳатлар унутиб қў-
йиляптими? Тўйлардаги тилаклар 
сароб бўлиб қолаверадими? Бу са-
воллар албатта оила масъулиятини 
ҳис қилмаётган айрим ёшларга ва 
албатта катталарга ҳам бериляпти. 
Жамиятнинг асоси бўлган қўрғонини 
иймони қадар асраётганлар бор 
бўлсинлар.

Ажримларнинг сабаблари етиш-

Ҳуқуқшунос мурожаат қилади

Уни беписандлик иллатидан 
халос этайлик!

ОИЛА-МЎЪТАБАР
ҚЎРҒОН

Ўзбекистон номидан расмийлаштириладиган, Аллоҳнинг иродаси 
билан бунёд бўладиган оила дарҳақиқат муқаддас ва мўътабар 
қўрғондир. Муқаддас китобларда бежиз эркаклар “талоқ” сўзини 
тилга олганида, Арши аъло титрайди, дейилмаган.  Шунинг учун 
ҳам Конституциямизда унга алоҳида боб ажратилиб, жамият ва 
давлат ҳимоясида эканлиги белгилаб қўйилган. Бу қутлуғ даргоҳга 
қадам қўйган ҳар бир фуқаро уни наинки ўзининг шахсий ҳаёти, 
балки жамиятга, давлатимизнинг эртанги кунига дахлдор маскан 
сифатида қараши керак.

мовчиликданмикин, деган андиша 
билан тегишли ташкилотлардан 
олинган маълумотларни таҳлил 
этиб кўрдим. Шу йил бошидан буён 

эҳтиёжмандлиги сабабли “Ёшлар 
дафтари”га киритилганларнинг  990 
нафари сектор раҳбарлари ҳарака-
ти билан даромад манбаига эга 
бўлибдилар. Ишсиз ёшларга ўзини 
ўзи иш билан банд қилиши учун 
341 миллион 600 минг сўмлик иш 
қуроллари сотиб олиб берилибди. 
Умуман, йилнинг бошидан буён 
1544 нафар ёшларнинг бандлиги 
таъминланибди. Жумладан, 208 на- 
фарига тадбиркорлигини ривож-
лантириш учун 5 миллиард 494 
миллион 536 минг сўм имтиёзли 
кредит маблағлари ажратилибди. 

Олий ва касб мактабларида таъ-
лим олаётган 224 нафар йигит-
қизларнинг 600 миллион 200 
минг сўм миқдордаги контракт 
тўловлари учун маблағ ажратиб 
берилибди. Шунингдек, 63 нафар 
ёшлар ҳайдовчилик гувоҳномасига 
эга бўлиши учун 69 миллион 240 
минг сўм, 71 нафар йигитларга 
сафарбарлик чақируви учун 413 
миллион 450 минг сўм, даволаниш 
харажатларини қоплаш учун 6 
нафар ёш фуқарога 17 миллион 400 
минг сўм, ижтимоий аҳволи оғир 22 

нафар ёшларга 26 миллион 240 минг 
сўм маблағ ажратилибди. Бу эзгу 
ҳаракатлар давом этаверади. 

Дафтарга киритилган 515 нафар 
ёшларга Президентимизнинг ўтган 
йил ноябрдаги қарорига кўра, 
10 сотихдан ижара асосида ер 
ажратиб берилганидан ҳаммамиз 
хабардормиз. Ёшларни қўллаб-қув-
ватлаш бўйича бундай рақамларни 
яна келтириш мумкин. Бу билан 
нима демоқчиман? Давлатимиз 
сизнинг ёруғ эртангиз учун имконда 
бор чораларни кўряпти. Халқимизда 
қўлдан берганга қуш тўймайди, 

деган доно нақл бор. Бу имконлар, 
бу ёрдамлар сизнинг бир оиланинг 
боқувчиси бўлиб олишингиз учун 
туртки ва дастлабки қадамдир. 
Энди бу ёғи ўзингизнинг интилиш ва 
ҳаракатингизга  боғлиқ-да. Берсанг—
ейман, кайфиятига ўрганиб қолиш 
зеҳниятимизга тўғри келмайди. Ахир 
биз меҳнаткаш, ҳар қандай муш-
кулотларни тадбир билан енга олган 
зотлар авлодларимиз.

Баъзан турмуши бинойидай ои-
лалар ҳам барбод бўлиб кетаётгани 
ачинтиради одамни. Келинг, азиз 
оила бошлиқлари, дўппини олиб 
қўйиб чуқурроқ мулоҳаза қилиб 
кўрайлик. Инсон дунёга бир марта 
келади. Аллоҳ берган умрни қуда-
анда, эр-хотин ўртасидаги келиш-
мовчиликлар, оқибатда орада бўзлаб 
қолаётган фарзандлар изтироблари 
асносида зое этсак, давлатимиз 
оилаларга кўрсатаётган эътиборни 
суиистеъмол қилсак, Яратганга хуш 
келармикин?! Ўзимиз сабаб қурилган 
оилани ўзимиз барбод этиш ўрнига 
эртага ўрнимизни босиб қоладиган 
ёшларга оила илмини чуқурроқ 
ўргатсак: қизларни уй-рўзғор иш-
ларига пухтароқ, йигитларга аёли, 
бўлажак фарзандларининг ҳам 
моддий, ҳам маънавий эртасига 
дахлдорлигини обдан тушунтирсак, 
у дунёи бу дунё саодатига лойиқ иш 
қилган бўламиз. 

Оила остонасида турган азиз ёш- 
лар! Унутманг, барпо бўлаётган мўъ- 
табар қўрғонингиз пойдевори меҳ-
нат, ғайрат, меҳр, сабр, жамиятга 
дахлдорлик асосига қурилсагина 
мустаҳкам бўлади. Мустаҳкам оила 
эса жамият, юрт кўркидир.

Гулюз САИДОВА, 
туман ФҲДЁ бўлими мудири. 

АҚШ президенти Жо Бай-
деннинг таъкидлашича, Рос- 
сия етакчиси Владимир Пу- 
тиннинг ҳадеб ядро қуро-
лини эслатиши унинг ядро 
қуролини ишлатмоқчи эмас-
миз, деб берган баёнотига 
зиддир.

Куни кеча бўлиб ўтган "Вал-
дай" баҳс-мунозара клуби-
нинг навбатдаги мажлисида 
РФ президенти “Москва учун 
Украинага ядро зарбасини 
бериш шарт эмас”, деб ба-
ёнот берганди. Путин “РФ яд- 
ро қуролини қўллаши мум-
кин”, деб айтаётганларни Рос- 
сиянинг ҳарбий доктринасини 
ўқиб кўришга чақирган. 

БАЙДЕН ПУТИННИНГ 
ЯДРО ҚУРОЛИ ҲАҚИДАГИ 
ГАПЛАРИГА ИЗОҲ БЕРДИ

Америкада чиқадиган New 
York Times газетаси мил- 
лиардер ва тадбиркор Илон 
Маскни Украина ва Тайван 
атрофидаги вазиятни ҳал 
қилиш бўйича илгари сурган 
таклифидан кейин "геосиё-
сий тартибсизликлар агенти", 
деб таърифлади.

NYT ИЛОН МАСКНИ 
ГЕОСИЁСИЙ 

ТАРТИБСИЗЛИКЛАР 
АГЕНТИ ДЕБ АТАДИ



   Буюртма №  689МУАССИС:
ҚЎШТЕПА ТУМАНИ 

ҲОКИМИЯТИ ВА ТАҲРИРИЯТ 
ИЖОДИЙ ЖАМОАСИ

Бош муъаррир:
Умидахон ХУДОЙБЕРГАНОВА
Ўзбекистон Матбуот ва ахборот агентлиги 

Фарғона вилояти бошқармаси томонидан 
2007 йил 9 январда 12-012 рақами 

билан рўйхатга олинган. Бичими А-3

МАНЗИЛИМИЗ:
151111,

Марғилон шаҳар,
Бобур номли маҳалла, 
Соҳибкор кўчаси, 4-уй.

Телефон ва факс:
муҳаррир (55) 801-17-54

ГАЗЕТА ТАҲРИРИЯТНИНГ 
Pentium - IV 

КОМПЮТЕРИДА 
ТЕРИЛДИ ВА 

САҲИФАЛАНДИ.

«Полиграф-Пресс» МЧЖ 
босмахонасида 3003 
нусхада чоп этилди. 

Баҳоси келишилган нархда.
Манзил: Марғилон шаҳар,

Туркистон кўчаси, 
236 «Б» уй.

Нашр кўрсаткичи: 
64875

Топшириш вақти 18.00
Топширилди 18.00

Ушбу сонга масъул:
Хадичахон КАРИМОВА

Азиз муштарий!  Ҳафтаномамизда улуғ аждодларимиз ҳаёти ва ҳикматлари чоп этилаётганлиги учун уни ножоиз ерларга ташламанг!

I S T I Q B O L  Y O ‘ L I
Дизайнер:

Отабек Ёрматов

Расулуллоҳ

(с.а.в.)
ҳадисларидан  Saboq bekati Оз-оздан ўрганиб 

доно бўлур,
Қатра-қатра йиғилиб 

дарё бўлур.
Алишер НАВОИЙ.

ВАТАН ОЛДИДАГИ БУРЧ МУҚАДДАСДИР

Никоҳланинглар, кўпа-
ясизлар. Мен қиёмат ку-
ни умматлар ичида сиз- 
лар ила фахрланаман. 

Абдураззоқ ривояти.
***

Бир-бирингизга ҳадя 
беринг, муҳаббатли бў-
ласизлар ва қўл бериб 
сўрашинглар, шунда сиз- 
лардан нафрат ва ғазаб 
кетади. 

Ибн Асокир ривояти.
***

Ростгўй савдогар қиё- 
мат куни Арш сояси-
дадир. 

Дайламий ривояти.
***

Аллоҳнинг неъматини 
сўзлаш шукрдир. Уни 
тарк қилиш куфрони неъ- 
матдир. Кимки оз нар-
сага шукр қилмаса, кўп 
нарсага ҳам шукр қил-
майди. Кимки одамларга 
шукр қилмаса, Аллоҳга 
ҳам шукр қилмайди. 

Байҳақий ривояти.

“2002 ҳадис”дан. 
(Ҳадиси шарифларда 

одоб-ахлоқ зикри).
“Мунир”нашриёти. 

Тошкент—2022.

Аҳли дониш дейдиларки...

ДУШМАНГА ОМОН БЕРМА!
  Ақл-ақлдан қувват олар

Жасорат юксак қадрланадиган ва 
қўрқоқлик қаттиқ жазоланадиган давлат 
энг қудратли давлатдир.

К. ГЕЛЬВЕЦИЙ.
***

Мард одам одатда азоб чекса ҳам 
нолимайди, ожиз эса жафо кўрмай 
туриб нолийди.

П. БУАСТ.
***

Мардлик билан ватанингизни шон-
шуҳратга чулғанг!

М. В. ЛОМОНОСОВ.
***

Жасоратли юрак ҳар қандай муси-
батларни ҳам чилпарчин қилади.

М. СЕРВАНТЕС.
***

Довюраклик бошқа яхши фазилат-
ларнинг ўсиши учун албатта зарур. 

Ахир, мард бўлмай туриб адолат 
излаш ёки муҳаббатни ардоқлаб-асраш 
мумкинми?

М. ГАНДИ.
***

Идрокли жасорат жасоратсиз ақлдан 
кўра кўпроқ наф келтиради.

Л. ВОВЕНАРГ.
***

Ботирлик маънавий жасоратдир.
Ж. БЛЭККИ.

***
Ҳақиқий мардлик ҳар қандай хатарга 

дуч келишга ҳам тайёр туради ва ҳар 
қандай кулфатдан ҳам лат емайди.

Ж. ЛОКК.
***

Кимки умумий фалокат дақиқаларида 
ватан халоскорлигидан бошқа бирон-
бир хаёлга борса, озод ватанда яшашга 

ҳақли эмас.
Ф. КЛИНГЕР.

***
Ватан олдидаги бурч инсон учун 

муқаддасдир.
В. А. СУХОМЛИНСКИЙ.

***
Маърифатли халқларнинг ҳақиқий 

жасорати ватан йўлида қурбон бўлишга 
ҳозир эканликларида акс этади.

Г. ГЕГЕЛЬ.
***

Бурчга содиқлик шахсий манфаат-
лардан воз кечишни талаб қилади.

В. ГЮГО.

“Тафаккур гулшани”дан.
Ғафур Ғулом номидаги Адабиёт ва 

санъат нашриёти.
Тошкент—1989 йил.

“Она-юртнинг дахлсизлиги, тинчлиги, озодлиги ва мустақиллигини 
таъминлаш учун бор куч-қувватингни, ҳатто жонингни ҳам аяма, 
Ватанингга бостириб кирган душманга қарши шафқатсиз кураш!” 
деб мардлик ва жасоратга чақирилмоқда. “Довул турса, булут қувар, 
ёв қутурса, юрт қувар”, “Ботир бўлсанг, дов олар, ётаверсанг, ёв 
олар”, “Анқов ботир олдирар, оёғидан чалдирар”, “Ботир ярқираб 
юради, қўрқоқ қалтираб”, “Довнинг йўлига тушма, ёвнинг қўлига 
тушма”, “Дўстдан сирингни яширма, душманни бошингдан оширма”, 
“Душманга нафрати бўлмаганнинг—Ватанга муҳаббати бўлмас”, 
“Душманин ўлдирмаган—ўзига душман”, “Душман ўқи кўксингни 
тешса ҳам, маслагингдан қайтма”, “Душманга бўйин эгма!”, “Оқар 
ёшдан отар тош яхши” ва шу кабилар.

 “Ҳикматнома”дан.
Тошкент—1990 йил.

ИОГАНН 
ВОЛЬФГАНГ ГЁТЕ                

(1749-1832)

Буюк файласуфлар ҳаёти...

Билиб қўйган маъқул

ОРГАНИЗМ НИМА 
ИСТАЙДИ?

Инсон организми шундай ноёб 
тузилмаки, унинг қобилиятига тан 
бермай илож йўқ. Бир вақтнинг ўзида 
ўнлаб жараёнлар кечишига қарамай, 
тана бу ишларни узлуксиз кузатади. 
Айрим муаммолар юзага келганда, 
турли белгилар орқали бизга “хабар” 
беришга ошиқади. Ана шундай бел-
гилардан огоҳ бўлишимиз лозим. 

Тери қуруқшаши  организмга Е 
витамини етишмаётганини билдиради. 
Бу танқисликнинг олдини олиш учун 
мағизлар, ёғли балиқ ва ўсимлик 
ёғларини истеъмол қилинг.

Соч ва тирноқлар синувчанлиги 
В гуруҳи витаминлари ва кальций 
захираси камайганида юз беради. 
Ундирилган буғдой, ёрмали бўтқалар, 
кепакли нон муаммони бартараф 
этади.

Милк қонаши С витамини камай-
гани белгиси бўлиб, пиёз, мева ва 
сабзавотлар ейилса, милклар мустаҳ-
камлигини таъминлайди.

“Сиҳат-саломатлик” журналидан.
(Давоми бор).

Табиатнинг ўзи мусаввир

Немис файласуфи Иоганн Вольф-
ганг Гёте  Франкфурт шаҳрида ту-
ғилиб ўсди. У 17 ёшида ҳуқуқни ўр-
ганиш мақсадида Лейпциг шаҳрига 
жўнайди. Кейин Стасбургда таҳсил 
олади. 21 ёшида Иоганн Готфрид 
Гердер (1744-1803) билан учрашади.

Гёте башоратчилик қобилиятига 
ҳам эга эди. У кўп воқеаларни ол-
диндан айтиб берган ва ҳеч қачон 
адашмаган. Гётенинг табиатида бе-

хонадонида ёрдамчи-котиб бўлиб 
ишлаган ёш адабиётшунос Иоганн 
Петер Эккерманнинг хизматлари 
катта.

ва ижодидан...
ЯШАШ УЧУН КУРАШИШ

Инсоннинг тавба-тазарруга бўлган 
эҳтиёжи ҳеч қачон йўқолмайди.

***
Майда одамлар орасида майда-

***
Чорак соат давомида товланиб 

турган капалакни пайқамай қўя-
дилар.

***
Ақл ва муҳаббат ўртасида ҳеч 

қандай умумийлик йўқ.
***

Яхшиликни йўқотиш—кам йўқотиш, 
номусни йўқотиш—кўп йўқотиш, 
мардликни йўқотиш—ҳамма нарсани 
бой бериш демакдир. 

***
Яшаш учун ғалаба қозонишни 

ўрган.
***

Дадил фикрлар шашка ўйинидаги 
олдинги қатор доналари вазифасини 
бажаради: улар ҳалок бўлса-да, 
ғалабани таъминлайди.

***
Вақт нафақат одамлар, балки 

ёдгорликлар устидан ҳам ҳукмронлик 
қилади.

***
Инсон учун фақат биргина бахт-

сизлик мавжуд. У ҳам бўлса, ҳаётга 
ҳеч фойдаси тегмайдиган ёки меҳ-
натдан чалғитадиган ғоя билан банд 
бўлиш.

***
Ҳамма нарсани зудлик билан 

қайтадан бошлаш истаги инсоннинг 
ўзига хос хусусиятидир.

“Ҳақиқат манзаралари” китобидан.
“Янги аср авлоди” нашриёти. 

Тошкент-2002 йил.

қарорлик, жиззакилик, енгилтаклик 
каби хусусиятлар ҳам бўлганидан 
атрофдагилар уни бадфеъл одам 
деб ҳисоблашган.

Гёте 300 дан зиёд шеърлар му-
аллифи. Унинг Веймарда чоп этил- 
ган асарлар тўплами 143 жилд-
дан иборат. Қуйида уларнинг асо- 
сийларини санаб ўтамиз: “Таврида 
ифигенияси” (1787), “Рим эле-
гиялари” (1788), Торквато Тассо” 
(1796), “Наботот еврилиши” (1790), 
“Фауст” (1808), “Сеҳрли сибизға”, 
“Ранг ҳақида маълумот”.

Гёте ҳақидаги маълумотларнинг 
бизгача тўлиқ етиб келишида унинг 

лашасан. Катта одамлар ичида эса 
ўзинг ҳам ўсасан.

***
Инсон курашчи демакдир.

***
Яшаш ва эркинликка ҳар куни улар 

учун курашувчи одамгина лойиқдир.
***

Нафрат—фаол норозилик туйғуси, 
ҳасад эса, аксинча, суст норозилик 
ҳиссидир. Шу боис ҳасаднинг қисқа 
фурсатда нафратга айланишидан 
ҳайратланмаслик керак.

***
Ҳаммага бирдек ёқиш истаги энг 

кулгили истакдир.


